ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

N - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՏԱՆԴԱՐՏԱՑՄԱՆ ԼԻԱԶՈՐՎԱԾ  ՄԱՐՄԻՆ, ՍՏԱՆԴԱՐՏԱՑՄԱՆ ԱԶԳԱՅԻՆ ՄԱՐՄԻՆ ՃԱՆԱՉԵԼՈՒ ԵՎ 2004 ԹՎԱԿԱՆԻ ՀՈՒԼԻՍԻ 22-Ի N 1038-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
 Համաձայն «Ստանդարտացման մասին» Հայաստանի Հանրապետության օրենքի 2-րդ հոդվածի 1-ին մասի 14-րդ կետի և 10-րդ հոդվածի 1-ին մասի` Հայաստանի Հանրապետության կառավարությունը որոշում է.

1. Հայաuտանի Հանրապետությունում ստանդարտացման լիազորված մարմին ճանաչել Հայաստանի Հանրապետության էկոնոմիկայի նախարարությունը: 

2. Հայաuտանի Հանրապետությունում ստանդարտացման ազգային մարմին ճանաչել «Ստանդարտների ազգային ինստիտուտ» փակ բաժնետիրական ընկերությունը:

3.Ուժը կորցրած ճանաչել Հայաստանի Հանրապետության կառավարության 2004 թվականի հուլիսի 22-ի «Ստանդարտացման ազգային մարմին ու ստանդարտների ազգային ինստիտուտ ճանաչելու և Հայաստանի Հանրապետության կառավարության 2003 թվականի ապրիլի 17-ի N 397-Ն որոշումն ուժը կորցրած ճանաչելու մասին» N 1038-Ն որոշումը:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՏԱՆԴԱՐՏԱՑՄԱՆ ԼԻԱԶՈՐՎԱԾ  ՄԱՐՄԻՆ, ՍՏԱՆԴԱՐՏԱՑՄԱՆ ԱԶԳԱՅԻՆ ՄԱՐՄԻՆ ՃԱՆԱՉԵԼՈՒ ԵՎ 2004 ԹՎԱԿԱՆԻ ՀՈՒԼԻՍԻ 22-Ի N 1038-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

 «Հայաստանի Հանրապետության ստանդարտացման լիազորված  մարմին, ստանդարտացման ազգային մարմին ճանաչելու և 2004 թվականի հուլիսի 22-ի N 1038-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունման նպատակը «Ստանդարտացման մասին» Հայաստանի Հանրապետության 2012 թվականի մարտի 5-ի ՀO 21-Ն օրենքի 2-րդ հոդվածի 1-ին մասի 14-րդ կետի և 10-րդ հոդվածի 1-ին մասի  կատարման ապահովումն է:

1. Ընթացիկ իրավիճակը և խնդիրները

Ներկայումս Հայաստանում ստանդարտացման  բնագավառում աշխատանքների համակարգումը իրականացվում է ՀՀ էկոնոմիկայի նախարարության կողմից, որն էլ  ճանաչված է որպես ստանդարտացման ազգային մարմին  2004 թվականի հուլիսի 22-ի N 1038-Ն որոշմամբ: Սակայն ընդունվել է  «Ստանդարտացման մասին» Հայաստանի Հանրապետության 2012 թվականի մարտի 5-ի ՀO 21-Ն նոր օրենքն, որի անհրաժեշտությունը բխում էր այն իրողությունից, որ ոլորտը կանոնակարգող  օրենսդրական դաշտը հիմնականում չէր համապատասխանում միջազգային լավագույն փորձին և հանգեցնում էր անարդյունավետ ազգային որակի ենթակառուցվածքի: Վերոհիշյալ օրենքի ընդունմամբ ենթադրվում է բարեփոխել ստանդարտացման բնագավառի աշխատանքները`  աստիճանաբար մոտարկելով դրան ԵՄ օրենսդրությանը, որի համար անհրաժեշտ է որպես ազգային մարմին ճանաչել «Ստանդարտների ազգային ինստիտուտ» փակ բաժնետիրական ընկերությունը, իսկ որպես լիազոր մարմին` Հայաստանի Հանրապետության էկոնոմիկայի նախարարությանը: 

2. Տվյալ բնագավառում իրականացվող քաղաքականությունը

Այս բնագավառներում իրականացվող քաղաքականությունը ամբողջովին նպատակաուղղված է որակի ենթակառուցվածքի բարեփոխմանը, ԵՄ օրենսդրության մոտարկմանը և ԵՄ-ի և Հայաստանի միջև ԽՀԱԱՀ-ի շուրջ բանակցությունների մեկնարկի համար պահանջվող աշխատանքներին:

3. Կարգավորման նպատակը և բնույթը

Վերը նշված խնդիրների լուծման, «Ստանդարտացման մասին» Հայաստանի Հանրապետության 2012 թվականի մարտի 5-ի ՀO 21-Ն օրենքի 2-րդ հոդվածի 1-ին մասի 14-րդ կետի և 10-րդ հոդվածի 1-ին մասի և ԵՄ օրենդրությանը մոտարկման աշխատանքների ապահովման նպատակով անհրաժեշտ է որպես լիազոր մարմին ճանաչել  Հայաստանի Հանրապետության էկոնոմիկայի նախարարությանը, որը կոչված կլինի մշակել և համակարգել պետական քաղաքականության իրականացումը ստանդարտացման ոլորտում, համակարգել ստանդարտացման ազգային մարմնի գործունեությունը,  իսկ որպես ազգային մարմին` «Ստանդարտների ազգային ինստիտուտ» փակ բաժնետիրական ընկերությունը, որը կապահովի ստանդարտացման  միջազգային և տարածաշրջանային այն կազմակերպությունների կանոնների և պարտավորությունների կատարումը, որոնց անդամակցում է Հայաստանի Հանրապետությունը, կներկայացնի Հայաստանի Հանրապետությունը ստանդարտացման միջազգային կազմակերպություններում, կմասնակցի միջազգային և տարածաշրջանային ստանդարտացման աշխատանքներին:
4. Նախագծի մշակման գործընթացում ներգրավված ինստիտուտները և անձիք 


Իրավական ակտի նախագծի մշակումն իրականացրել է Հայաստանի Հանրապետության էկոնոմիկայի նախարարությունը
5. Ակնկալվող արդյունքը

 «Հայաստանի Հանրապետության ստանդարտացման լիազորված  մարմին, ստանդարտացման ազգային մարմին ճանաչելու և 2004 թվականի հուլիսի 22-ի N 1038-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունման արդյունքում կկանոնակարգվեն ստանդարտացման ոլորտի աշխատանքները` համապատասխան ԵՄ նորմերին: 
6. Այլ տեղեկություններ (եթե այդպիսիք առկա են)
Չկան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                   ՏԻԳՐԱՆ ԴԱՎԹՅԱՆ

/ժամանակավոր պաշտոնակատար/

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՏԱՆԴԱՐՏԱՑՄԱՆ ԼԻԱԶՈՐՎԱԾ  ՄԱՐՄԻՆ, ՍՏԱՆԴԱՐՏԱՑՄԱՆ ԱԶԳԱՅԻՆ ՄԱՐՄԻՆ ՃԱՆԱՉԵԼՈՒ ԵՎ 2004 ԹՎԱԿԱՆԻ ՀՈՒԼԻՍԻ 22-Ի N 1038-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)

Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                   ՏԻԳՐԱՆ ԴԱՎԹՅԱՆ

/ժամանակավոր պաշտոնակատար/

ՏԵՂԵԿԱՆՔ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՏԱՆԴԱՐՏԱՑՄԱՆ ԼԻԱԶՈՐՎԱԾ  ՄԱՐՄԻՆ, ՍՏԱՆԴԱՐՏԱՑՄԱՆ ԱԶԳԱՅԻՆ ՄԱՐՄԻՆ ՃԱՆԱՉԵԼՈՒ ԵՎ 2004 ԹՎԱԿԱՆԻ ՀՈՒԼԻՍԻ 22-Ի N 1038-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

 «Հայաստանի Հանրապետության ստանդարտացման լիազորված  մարմին, ստանդարտացման ազգային մարմին ճանաչելու և 2004 թվականի հուլիսի 22-ի N 1038-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                 ՏԻԳՐԱՆ ԴԱՎԹՅԱՆ
/ժամանակավոր պաշտոնակատար/

ԱՄՓՈՓԱԹԵՐԹ
«Հայաստանի Հանրապետության տեխնիկական կանոնակարգման ոլորտում համակարգող մարմին ճանաչելու, կանոնակարգող մարմինների ցանկը հաստատելու և Հայաստանի Հանրապետության կառավարության 2000 թվականի հունվարի 11-ի N 9 որոշումն ուժը կորցրած ճանաչելու մասին», «Հայաստանի Հանրապետության չափագիտության  լիազոր  մարմին, չափագիտության ազգային մարմին ճանաչելու և 2004 թվականի հուլիսի 22-ի N 1032-Ն որոշումն ուժը կորցրած ճանաչելու մասին», «Հայաստանի Հանրապետության հավատարմագրման լիազորված  մարմին ճանաչելու մասին» և «Հայաստանի Հանրապետության ստանդարտացման լիազորված  մարմին, ստանդարտացման ազգային մարմին ճանաչելու և 2004 թվականի հուլիսի 22-ի N 1038-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշումների նախագծերի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	

	1.
	ՀՀ քաղաքաշինության նախարարություն 

 (01/12.2/1557-12 2012-04-10)
	Առարկություններ և  առաջարկություններ չկան: 


	
	

	2.
	ՀՀ գյուղատնտեսության նախարարություն

(ՍԿ/04.1/1825-12 2012-04-11)
	Առարկություններ և  առաջարկություններ չկան: 


	
	

	3.
	ՀՀ աշխատանքի և սոցիալական հարցերի նախարարություն
(ԱԳԳ/ԳԳ-5/2548-12 2012-04-11)
	Առարկություններ և  առաջարկություններ չկան: 


	
	

	4.
	ՀՀ արտակարգ իրավիճակների նախարարություն

(1/06.1/902-12 2012-04-12)
	Առարկություններ և  առաջարկություններ չկան: 


	
	

	5.
	ՀՀ տրանսպորտի և կապի նախարարություն (03/08.1/3474-12 2012-04-12)
	Առարկություններ և  առաջարկություններ չկան: 


	
	

	6.
	ՀՀ սպորտի և երիտասարդական հարցերի նախարարություն
(1/09/293-12 2012-04-12)
	Առարկություններ և  առաջարկություններ չկան: 


	
	

	7.
	ՀՀ էներգետիկայի և բնական պաշարների նախարարություն
(01/22.2/1264-12 2012-04-12)
	Առարկություններ և  առաջարկություններ չկան: 
	
	

	8.
	ՀՀ բնապահպանության նախարարություն (1/04.3/10597-12 2012-04-13)
	Առարկություններ և  առաջարկություններ չկան: 


	
	

	9.
	ՀՀ մշակույթի նախարարություն (01/5/1530-12 2012-04-13)
	Նախագծով հաստատվող տեխնիկական կանոնակարգման ոլորտում կանոնակարգող մարմինների ցանկից առաջարկում ենք հանել <<ՀՀ մշակույթի նախարարություն>> բառերը, նկատի ունենալով, որ ՀՀ  օրենսդրությամբ  ՀՀ մշակույթի նախարարությունը նման գործառույթ չի իրականացնում: 


	Ընդունվել է:
	Ցանկից հանվել է ՀՀ մշակույթի նախարարությունը:

	10.
	ՀՀ կրթության և գիտության նախարարություն (01/10/3660-12 2012-04-13)
	Առարկություններ և  առաջարկություններ չկան: 


	
	

	11.
	ՀՀ առողջապահության նախարարություն (ՀՔ/04/3132-12 2012-04-13)
	Առարկություններ և  առաջարկություններ չկան: 


	
	

	12.
	ՀՀ արդարադատության նախարարություն (01/2583-12 2012-04-28)
	Անհրաժեշտ է Հայաստանի Հանրապետության արդարադատության նախարարություն ներկայացնել «Իրավական ակտերի մասին» ՀՀ օրենքի 28-րդ և 31-րդ հոդվածների և Հայաստանի Հանրապետության կառավարության 2012 թվականի ապրիլի 5-ի թիվ 13-րդ արձանագրային որոշման 454-րդ և 455-րդ կետերի պահանջներին համապատասխան՝ նախագիծը համաձայնեցնելով շահագրգիռ պետական կառավարման մարմինների հետ:
	Ընդունվել է:
	Շահագրգիռ պետական կառավարման մարմինների հետ համաձայնեցված նախագիծը ներկայացվել է 2012թվականի ապրիլի 13-ի հ.01/17.5/1843-12 գրությամբ:

	13.
	ՀՀ ֆինանսների նախարարություն (1/12.4Ա/5405-12 2012-04-26)
	Նախարարության իրավասությունների շրջանակներում դիտողություններ և առաջարկություններ չունենք:

Միաժամանակ հայտնում ենք, որ Նախագծի նախաբանում հղում է կատարված Տեխնիկական կանոնակարգման մասին ՀՀ օրենքի 7-րդ հոդվածի 3-րդ մասին, որի համաձան կանոնակարգող մարմինների և կանոնակարգվող ոլորտների ցանկը հաստատում և փոփոխում է Հայաստանի Հանրապետության կառավարությունը: Սակայն Նախագծով չի հաստատվում կանոնակարգվող ոլորտների ցանկը:
	Ընդունվել է:
	Կանոնակարգվող ոլորտների ցանկի հաստատման համար նախատեսված է առանձին ՀՀ կառավարության որոշման նախագիծ:
 

	14.
	ՀՀ պաշտպանության նախարարություն (Պն/510-556 2012-04-28)
	Առարկություններ և  առաջարկություններ չկան: 


	
	

	15.


	ՀՀ արդարադատության նախարարություն (01/2821-12 2012-05-14)
	«Հայաստանի Հանրապետության չափագիտության լիազոր մարմին և չափագիտության ազգային մարմին ճանաչելու մասին»  ՀՀ կառավարության որոշման նախագծի 2-րդ կետը հակասում է «Չափումների միասնականության ապահովման մասին» Հայաստանի Հանրապետության օրենքի (այսուհետ` օրենք) 11-րդ հոդվածի     1-ին մասի դրույթներին: Օրենքի 11-րդ հոդվածի 1-ին մասում հստակ սահմանված է, որ չափագիտության ազգային մարմինն իրեն վերապահված իրավասությունների շրջանակներում չափագիտության բնագավառում իրականացնում է պետական քաղաքականություն: Հետևաբար, նախագծի 2-րդ կետով նախատեսվող ազգային մարմինը` «Չափագիտության ազգային ինստիտուտ» փակ բաժնետիրական ընկերությունը պետական քաղաքականություն իրականացնել չի կարող` հաշվի առնելով հատկապես նաև ՀՀ Սահմանադրության 85-րդ հոդվածի պահանջները, որոնց համաձայն ՀՀ կառավարությունն է մշակում և իրականացնում ՀՀ ներքին քաղաքականությունը: Նախագիծը հակասում է նաև ՀՀ Նախագահի 2007 թվականի հուլիսի 18-ի «ՀՀ կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» ՆՀ-174-Ն հրամանագրի     7-րդ և 134-րդ կետերի պահանջներին:

Բացի այդ, «Հայաստանի Հանրապետության տեխնիկական կանոնակարգման ոլորտում համակարգող մարմին ճանաչելու, կանոնակարգող մարմինների ցանկը հաստատելու և Հայաստանի Հանրապետության կառավարության 2000 թվականի հունվարի 11-ի թիվ 9 որոշումն ուժը կորցրած ճանաչելու մասին» ՀՀ կառավարության որոշման նախագծից անհրաժեշտ է հանել «ՀՀ արդարադատության նախարարություն» բառերը, քանի որ որևէ օրենքով տեխնիկական կանոնակարգման ոլորտում ՀՀ արդարադատության նախարարությանը լիազորություն վերապահված չէ:

  «Հայաստանի Հանրապետության հավատարմագրման լիազորված մարմին ճանաչելու մասին» ՀՀ կառավարության որոշման նախագծի նախաբանում օրենսդրական տեխնիկայի կանոնները մասամբ պահպանված չեն: Այսպես` որոշման նախագծում անհրաժեշտ է հղում կատարել նաև «Հավատարմագրման մասին» ՀՀ օրենքի 2-րդ հոդվածի 1-ին մասի 2-րդ կետին, որի համաձայն հավատարմագրման ազգային մարմինը` ՀՀ կառավարության կողմից ստեղծված պետական ոչ առևտրային կազմակերպությունն է:

	Չի ընդունվել:

Ընդունվել է:

Ընդունվել է:


	1.«Չափագիտության ազգային ինստիտուտ» փակ բաժնետիրական ընկերությունը հանդիսանում է քաղաքականություն իրականացնող իր իրավասությունների սահմաններում:Եթե  քաղաքականության էլեմենտները չմտնեն «Չափագիտության ազգային ինստիտուտ» ՓԲԸ-ի սահմանների մեջ, ապա այդ քաղաքականությունը ինստիտուտը չի իրականացնի:
2.Թե «Ստանդարտացման ազգային ինստիտուտ»ՓԲԸ-ն և թե «Չափագիտության ազգային ինստիտուտ» ՓԲԸ-ն, ի` դեպ վերջինս նաևԿՈՄԵՏ-ի լիիրավ անդամ է, կնքում են համապատասխան համաձայնագրեր իրենց գործընկեր արտասահմանյան ազգային ինստիտուտների հետ, որը նույնպես քաղաքականության էլեմենտ է հանդիսանում:

3.Չափագիտության ազգային համակարգը մոտարկվել է  ԵՄ նմանատիպ համակարգերին, որոնք իրենց հերթին ազգային մարմիններ են: Եթե «Չափագիտության ազգային ինստիտուտ» ՓԲԸ-ն չճանաչվի որպես չափագիտության ազգային մարմին, ապա չափագիտության համակարգը Հայաստանի Հանրապետությունում չի կարող լիարժեք գործել:
Ցանկից հանվել է ՀՀ արդարադատության նախարարությունը

Կատարվել է համապատասխան փոփոխությունը




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                  ՏԻԳՐԱՆ ԴԱՎԹՅԱՆ
/ժամանակավոր պաշտոնակատար/












Կատարող` Նաիրա Վարդանյան
597-168

